
 মুখ মোৰ; উজলিব কুল, পৰাক্ৰম

 দেখি। যদিহে বালক দুয়ো ভয়তে জনায়

 নুযুঁজিব বুলি, তেন্তে নিশ্চয় নহব

 যুঁজ। আন মালে মালে যুঁজি দেখুৱাব

 বীৰ পৰাক্ৰম। সন্তোষিব মোৰ মন।

নন্দ। মহাৰাজ-ক্ষুদ্ৰ কৰদাতা ৰজা মই।

 কি সাহেৰে বাৰণ কৰিম আপোনাক।

 ক্ষুদ্ৰ গোপ শিশু দুটি, মোৰ যশোদাৰ

 প্ৰাণ, নয়নৰ মণি ব্ৰজৰ জীৱন।

 একাধাৰে সহস্ৰ প্ৰাণীক বধ কৰি

 কিবা ফল হব প্ৰভু! বসুদেৱ দেবী

 দৈবকী অভাগী এনেয়েই আছে মৰি,

 তাতে এই ঘোৰ মাৰ মাৰি নবধিব

 হতভাগ্য প্ৰাণী দুটি চিৰকাললৈ।

কংস। আজ্ঞা মতে কাম হব নন্দ গোপৰাজ

 ভয়ৰ কাৰণ নাই একো। আনন্দৰে

 চাই থাকা আজিৰ উৎসৱ আয়োজন।







(নৰ্তকী সকলৰ প্ৰবেশ)





গীত আৰু নৃত্য






আহা আহা পুৰবাসী এন্ধাৰ তিমিৰ নাশি

  কি সুন্দৰ উদিছে তপন

ৰূপে ৰসে ৰঙ্গে ভৰি শোভে কেনে মধুপুৰী

  মৃদু মৃদু বলিছে পবন।

